
Queredes ver algunhas das
cousiñas que fixemos este
ano? 
Preparados, listos... aí van!

estades listos/as?

E chegamos ao final do curso! A alguén máis se
lle fixo tan curto como a nós?
Pasamos un ano moi chulo, no que fixemos moitas
actividades, aprendimos unha chea de cousas (e
iso que quedáronnos no tinteiro unhas cuantas!),
viaxamos co noso Proxecto de "Viaxes e
viaxeiros/as", fixemos algunha que outra
excursión, pasamos algúns nervos e moitas risas e
celebramos 21 voltas ao sol!
 

AULA DE 3ºAULA DE 3º
 CURSO 2022-2023

E colorín, colorado.. .

En ciencias naturais comezamos coñecendo aos seres vivos: as

súas funcións vitais, as súas partes do corpo... para chegar aos

reinos da vida! Coñecimos aos bacilos, ás espiroquetas (que nos

trouxeron polo camiño da amargura para pronunciala)s, aos

mofos, cilios... este tema gustounos moito!

ciencias naturais

E coñecedes a Anton Van Leeuwenhoek? Aquí ao

ladiño podedes descubrir o que fixo.... 

1

Houbo un eclipse parcial solar
que vimos retransmitido en
directo a través de internet!

Os temas dos animais chamounos moito a atención porque apesar de que é algo que coñecemos bastante descubrimos quehai un mundo enteiro nas súas clasificacións! 

E que me dicides das plantas? Xa
somos capaces de distinguilas
segundo a forma do limbo! 
 

E cos ecosistemas
realizamos unha
excursión ao
Complexo Dunar de
Corrubedo 

Coa unidade da materia comezou
un dilema: que é materia e que non
o é! Houbo cousiñas coas que non
nos puxemos dacordo...

Tamén fumos a realizar unha plantación coa
colaboración da comunidade de monte O fieitoso e o
colectivo veciñal Fousas ao Monte ! 

En sociais comezamos o curso aprendendo sobre o

planeta onde vivimos, os océanos, os continentes, os tipos

de paisaxe que hai.... 

ciencias sociais 1

E decubrimos curiosidades
moi chulas como o significado
da Rosa dos Ventos. 

E case chegando ao final embarcámonos
na nosa Comunidade Autónoma onde
investigamos sobre o noso escudo, a nosa
bandeira, as provincias que a forman, o
Parlamento, a Xunta... para chegar na
viaxe a Rianxo e coñecer máis de cerca o
seu Concello, quenes o forman e as súas
funcións.

Continuamos co río e o seu percorrido, os tipos de

augas, as vertentes de España... E que dicides desta

viaxe da auga ata as nosas casas? Chulísimo!

Este ano propuxémonos mellorar a

redacción así que ao longo do curso fixemos

escritura creativa! E saírom historias ben

chulas!

linguaS2

E aprendimos linguaxe de
signos!

Entre palabras sinónimas, o sonido K, o sonido G suave, o
suxeito e predicado .... tivemos tamén tempo de celebrar o
Día da Preservación da capa de Ozono,  a Semana
mundial do Espazo e moitísimas máis conmemoracións que
hai ao longo do curso....

Traballamos a poesía e xa temos clarísimo o que é un verso e unha estrofa.

E tamén sabemos que o 12 de outubro

celébrase o Día da Hispanidade (o mellor

foi que non tivemos escola!)

Coa chegada do Nadal as actividades de
lingua volvéronse moi coloridas e cheas de
renos, Papá Noel (do Apalpador en
lingua galega) e árbores e bolas. 

Analizamos textos informativos e
aprendimos as partes que o compoñen. 

Tras traballar a noticia nos xornais que trouxemos da casa,
metímonos no teatro para entender o que son as esceas e as
acotacións.... e canto nos costou recoñecer os recursos literarios...
a personificación metéusenos debaixo dun dente!

E entre pombiñas de millo para aprender as normas de uso do R-RR chegou unha actividade que nos encantou:

as cartas Pokemon! E así aprendemos a diferenciar a hipérbole da personificación. 

E mentres tanto seguimos
traballando as palabras
antónimas, os tipos de palabras
segundo o seu número de
sílabas, as palabras
polisémicas, o son R forte, as
sílabas átonas e tónicas, o
ditongo e hiato (que costounos
un pouquiño), o son J, as
retahílas.... 

Aprendimos que hai
unha chea de tipos de
palabras!

día da biblioteca
O Día da

Biblioteca

mandámoslle

postais dándolle os

parabéns e

enchemos de

postais chulas a

nosa biblio! 

8-M Día da muller
Este ano no Día da Muller fixemos unha exposición coa
colaboración das familias das mulleres da nosa
contorna que son importantes para nós. Encantounos ver
a todas esas mulleres do pobo que coñecemos e
recoñecer o valor que teñen! 



O Magosto foi un día moi
divertido onde fixemos xogos
tradicionais, asamos castañas
e sobre todo... xogamos a
pintarnos cos restos das
cinzas!! 

radio

MAGOSTO!

Comezamos pouquiño
a pouco a
familiarizarnos coa
radio e gravamos
algunha cousiña que
tedes colgada no
blogue da biblio por se
queredes escoitala! 

Xunto ao mestre de
música X.Luis cantamos
unha canción todos
xuntos/as!

25-N Día internacional da eliminación da violencia contra as mulleres
Para conmemorar o 25-N, na aula fixemos un mural onde representamos ás Irmás
Mirabal. Investigamos sobre a súa historia e descubrimos por que elixiron este data
para conmemorar este día.
Xunto ás nosas pegadas escribimos frases rexeitando este  tipo de violencia. 

DÍA DO LIBRO

Este ano retomamos os apadriñamentos e amadriñamentos
lectores! O equipo de biblioteca preparou varias
actividades: vimos unha curta, lemos o manifesto deste ano
e ata fixemos unhas manualidades! 

O día 20 - N tamén tivemos unha conmemoración
importante para todos os nenos e nenas: O Día
Mundial da Infancia.
Escribimos os 10 dereitos dos nenos/as en xeral e o
noso dereito en particular co que fixemos un mural.

DÍA DA CONSTITUCIÓN 
O 6 de decembro foi outra das datas que non tivemos clase...
pero por que? Pois esta vez investigamos todo o relacionado co
Día da Constitución e descubrimos un montón de cousas moi
interesantes!

20-N DÍA MUNDIAL DA INFANCIA

día da muller e da nena na
ciencia
Para o Día da Muller coñecimos a un montón de
mulleres científicas que fixeron grandes achegas á
ciencia:  Ada Lovelace, Sophie Germain,
Margarita Salas,Alice Boole, Mileva Maric.... 
 No mural quedaron plasmadas as súas historias
persoais e profesionais.

día de rosalía
Como cada ano tamén celebramos o Día de Rosalía,
conmemorando a data do seu nacemento. Gravamos entre todas as
aulas un vídeo recitando un dos seus poemas de Follas Novas. E o
mellor? Tomamos o Caldo de Gloria do que fala no poema "Miña
casiña, meu lar". Estaba ben rico! 



Víchedes que chulos estamos cos
nosos xerseis navideños? 

Para o Entroido escollimos o tema das
emocións e disfrazámonos de emojis!
Baixamos a Campo de Pazos para
xuntarnos cos nenos e nenas do CRA e
así fixemos un pasarrúas con eles. 

nadal
A época do Nadal sempre son unhas semanas moi especiais de moita
ilusión e algo de nervos por todo o que está por vir. 
O último día antes das vacacións convértese nunha festa rachada!

 E cantamos! Que non
falten as prosas
navideñas que
preparamos en música! 

Que mellor despedida que facer unha
merenda conxunta? 
Grazas ás familias por todos eses doces
tan ricos!

entroido

Á volta chocolate quente e doces 
para recuperarnos da camiñata! 

E claro, despois de tanto azucre tiñamos 
enerxía de sobra para xogar ao xogo da 
cadeira a ritmo de Shakira

21 VOLTAS AO SOL

Tivemos 21 voltas ao sol!
E celebrámolo como 
se merece! Parabéns a
todos os pequenos/as!

festa das letras galegas e maios

 O 17 de maio celébramos o
Día das Letras Galegas e os
Maios. Co mestre X.Luis
preparamos unhas pezas
musicais que saíron de 10! 

Camila e Manu foron os encargados de
presentar a parte musical! Despois da
merendola tivemos folgos suficientes para
preparar o Maio e decoralo.

ás de morcegopeidos  de verme 

samaín
Este Samaín foi moi especial porque foi o 1º que celebramos
tras a pandemia... E ben sabemos que o túnel do terror é moi
divertido! 
Preparamos a decoración para poñer o cole de medo! 
E aproveitamos para traballar a escrita dunha maneira máis
chula: escribindo as nosas propias pócimas máxicas! 

dentes de araña

VIAXES E VIAXEIROS
Este curso o proxecto que traballamos foi "Viaxes e viaxeiros/as". Dende a
aula de 3º o enfocamos como "Viaxes pola historia da arte".

Coñecimos a vida e obra de
Van Gogh, Mondrian, Munch
e Basquiat. E grazas a eles
visitamos Países Baixos,
Noruega, Nova Iork...

DÍA DA PAz- día da ilustración 
O día 30 de xaneiro conmemoramos 3 datas que fan referencia  á non
violencia, a creatividade e o compromiso coa cultura e con Galiza. Polo
Día da Paz traballamos con distintos materiais e por outro lado o Día
da Ilustración e a  Castelao. Fixemos unha gynkana onde contestamos
preguntas sobre a súa vida. E como cada ano, puxemos unha planta no
Xardín da Memoria. E o bonito que cantamos "Imaxina" todos xuntos!



A CRUZ

A LAXE

AULA 4º

RIANXO

DORNA

-22-



Benvidos a 4º!!

Estas son algunhas das cousas que
esperabamos ao principio de curso.

-23-



Samaín

Entroido

Día do Libro

Nadal

CHORENTE

IÑOBRE

AULA 5º

O CASTRIÑO

PARADELA

O alumnado de 2º, 3º, 5º e 6º do CEP Xosé María Brea
Segade, o día 15 de marzo de 2023 asistiron a unha
plantación de árbores autóctonas nunha parcela
subindo para o colexio, en Filgueiras.



Nesta plantación, colaboraron a comunidade de montes o
Fieitoso de Taragoña, o colectivo veciñal de Fousas ao
Monte e, ademais, o concello encargouse de limpar a
parcela e de facer os buratos.



Cando o alumnado chegou á zona de plantación, Emilio,
encargado de organizar esta actividade, explicoulles
como facer para plantar ditas árbores e con que clases de
árbores ían traballar (freixos e castiñeiros).



Despois de plantar, foron xunto Paquita, a burra, e
baixaron por unha costa para que Emilio lles explicase
cousas sobre a sobreira e outras árbores. Ademais,
tamén lles explicou sobre a propiedade en mancomún,
os fungos...



En canto Emilio lles acabou de explicar, colleron a Paquita
para levala de volta e regresar todos/as ao cole.



Emilio faloulles da importancia das árbores frondosas na
prevención de incendios. As súas follas caen ao chan e
non deixan medrar a maleza. Foi unha chulada!

PLANTACIÓN

O 17 de febreiro de 2023 celebrouse o Entroido no colexio. Os días
antes ao 17, o Toribio mandoulle ao alumnado levar certas cousas,
por exemplo: un pixama, un zapato de cada cor, algo na cabeza...



O alumnado pasouno moi ben eses días, pero o día excepcional foi o 17,
xa que fixeron moitas actividades diferentes.
Ao chegar ao colexio, foron ás aulas poñer os disfraces que prepararan
semanas antes durante as clases. Ían todos/as de emoticonas!



Cando saíron dende o colexio para ir a Campo de Pazos eran sobre as 10
da mañá. Deron un paseo xunto o alumnado do CRA e recorreron
Iñobre.



Polo camiño, os veciños e veciñas saían das súas casas para ver ao
alumnado desfilar e, de paso, ofrecíanlles doces típicos do Entroido.



De volta no cole, algunhas nais recibiron ao alumnado con chocolate
e churros, ademais doutros doces típicos.
Ao acabar de comer, a mestra de terceiro pintou a cara da rapazada e
xogaron a diferentes xogos.



Sen dúbida, foi un día xenial e emocionante! O alumnado afirmou
que o pasou moi ben e os mandatos do Toribio foron un dos puntos
de atención, sobre todo de 5º. Teñen ganas de repetir!
 

ENTROIDO NO BREA SEGADE!

O alumnado de 5º e 6º do CEP Xosé María Brea Segade
segue inmerso no proxecto "Máis ca leña". Este proxecto
consiste na creación dunha área didáctica, dedicada a dar
a coñecer os distintos usos e aproveitamentos que ofrece
o monte veciñal, máis alá da simple explotación
madereira, abarcando dende a gandaría, a micoloxía, a
apicultura, a resiñería e a produción da castaña, ao tempo
que se fomenta o uso sociocultural e de lecer.



O alumnado de 5º traballou durante meses sobre os
diferentes espazos e recursos que se poden atopar no
itinerario do proxecto.



O día esperado chegou e, o 24 de marzo, foi un día
importante para os alumnos e alumnas de 5º, pois tiveron
a súa primeira visita guiada.



Fixeron de guías para o alumnado e profesorado do
Obradoiro de Emprego en Xestión Forestal de Boiro.



A pesar dos nervios, fixérono estupendamente e volveron
repetir unha visita guiada cos seus pais e nais pouco
despois.



Agora, están desexando volver a expoñer!

MÁIS CA LEÑA!

A semana previa ao 17 de maio, día das Letras Galegas, o
alumnado realizou unha actividade de buscar pistas nos
carteis adicados a Francisco Fernández del Riego.
Preparáronse unha serie de preguntas relacionadas cos
carteis e o alumnado debía buscar as respostas nos
propios carteis.



Foi un momento divertido no que o alumnado
aprendeu un pouquiño máis sobre o autor dunha forma
amena e diferente.

BUSCAR PISTAS NOS CARTEIS
DAS LETRAS GALEGAS

CONTO FRANCISCO
FERNÁNDEZ DEL RIEGO

O alumnado de 5º do Brea Segade comezou o día 2 de maio
a realización dun conto sobre a biografía do autor
homenaxeado nas Letras Galegas 2023, Francisco
Fernández del Riego. Este conto versaba sobre a súa vida,
quen foi, a que se adicou, que libros escribiu e que fixo
pola lingua galega, que non foi pouco!



Foi un traballo duro que se extendeu ata o venres 12 de
maio, pero pagou a pena porque quedou ben bonito. 

O día 16 de maio, o alumnado e profesorado do Brea Segade
celebrou un festival das Letras Galegas e dos Maios. Foi unha
xornada intensa e chea de actuacións por parte do
alumnado, con música, frautas...



O alumnado de 5º aproveitou e leu o seu conto sobre o
autor homenaxeado nas Letras Galegas. Cren que lles
gustou a todo o cole! 



Ademais, tiveron unha merenda moi rica, con bocatas e
zumes, de rechupete! Logo, realizaron colares chulísimos
con flores, ovos... e decoraron o seu maio con fiúncho,
flores e os colares que realizaron.



Finalmente, cantaron os maios arredor da estutura
decorada.

OS MAIOS E LETRAS GALEGAS

SENRA

TÉ

AULA 6º

CUVIDE

CAMPO DA FEIRA

-44-



 Si que existen 

Pablo espertou. Eran as dúas da mañá. Estaba suando e tremendo. Tivera
un dos seus malos soños. Tiña oito anos, pero aínda lle daba medo a
escuridade. Non é que estivera precisamente orgulloso. Non lle daba medo
estar só na escuridade, dáballe medo non estalo. Ás veces, escondía a
cadeira do seu escritorio. Tiña medo de que un monstro se sentara a
esperar a que espertara pola noite e que o matara. El sabía que os
monstros non existían, pero aínda había ladróns e asasinos. E o seu estoxo
da escola tampouco axudaba, cheo de debuxos de monstros distintos que
lle creaban pesadelos. Pero tamén sabía que tiña oito anos, e que non
había razón algunha para que ninguén o asasinara. E na zona onde el vivía
non había roubos. Pero el seguía crendo neses monstros das historias que
lle contaba seu irmán para amolalo. E se é verdade? E se existen os
monstros coma os vampiros? Pablo pensaba iso cada vez que espertaba no
medio da noite. Non lle dou máis voltas e volveu durmir. 
Volveu espertar ás tres. Había uns ruídos que viñan do baño. Pensou que
era o seu irmán e foino asustar. Chegou á porta. O pé da porta estaba
cheo de lixo. A Pablo pareceulle raro, pero ignorouno. El só quería
fastidiar ao seu irmán. Abriu a porta brusca e rapidamente. Non era o seu
irmán. Non era ninguén que vivise na súa casa. Non era ninguén coñecido.
Non era humano. Era todo de cor vermella. Alto coma unha árbore e
delgado coma unha táboa de madeira. Pablo pechou a porta dun estrondo
e foi onda seu irmán.

- Si que existen! Si que existen! Si que existen!-gritou-.
O seu irmán espertou dun salto. Pablo contoulle o que vira, e foron ao baño
mirar se seguía alí. O lixo que había ó pe da porta xa non estaba. Abriron a

 
Contos de Samaín

porta. Estaba baleiro. Non había ninguén no baño. O seu irmán foi durmir.

Pablo non o entendía. Onde iría esa criatura? Rexistrou o baño, por se

deixara algún rastro ou algo. Encontrou, dentro da bañeira, unha cabaza.

Só unha cabaza. Sen tallar e sen nada. A noite do día seguinte Pablo

estaba disposto a descubrir o monstro. Deitouse na cama pero non

durmiu. Non podía durmir pensando en que estaba iso na súa casa. Unha

hora despois de se deitar, estaba a punto de quedar durmido ata que

volveu oír eses ruídos do baño. O pé da porta volvía ter lixo. Pablo abriu a

porta. O baño estaba baleiro, pero había un morcego morto nos seus pés.

Apartouno, sorprendido e tremendo de medo. Oíu ruídos dentro da

bañeira. Abriu a cortina e quedou xeado. Alí estaba, sentada, esa criatura.

Pablo correu á súa habitación. Sabía que o monstro o perseguía e que non

tardaría en encontralo, así que escribiu unha cousa nun papel. Deixouno

enriba do escritorio. Xusto despois de deixala, o monstro entrou na

habitación. Un segundo despois xa non había monstro, pero tampouco

estaba Pablo. Á mañá seguinte o irmán foi espertar a Pablo, pero non

estaba. Estaba

confuso. Viu o papel enriba da mesa e leuno. No papel poñía: “si que
existen”.

Carla Rial 6º.

Era unha noite tranquila na Ponte Beluso no verán de 1988. Unha panda de

nenos/as chamada ‘Os trastos’ andaban deambulando por alí. A razón disto era

que tiñan unha fantástica idea: facer unha cabana nunha árbore. 

Tedes que perdoarme, aínda non vos presentei aos nenos/as que formaban
a panda:

Pancho: era un neno moi medorento e inseguro. 

Xulia: era unha nena intelixente, protectora e moi curiosa. (Esta nena é miña

nai). 

Carmen: era unha nena despreocupada e consentida. É a irmá de Xulia.

Xurxo: era un neno algo parvo e explorador.

Bueno, seguindo co que dicía... A cabana ían facela con táboas de madeira

pintadas de vermello, xa que era a cor que representaba a panda. Primeiro,

tiveron que limpar o terreo porque estaba cheo de lixo. Unha vez limpo,

comezaron a construíla ata as 4:30 da mañá. Cando baixaron da árbore,
comezaron con outro proxecto: a decoración do interior e exterior.

Sacaron os estoxos, as cartolinas e os cordeis das súas mochilas e

comezaron. Todo ía moi ben, ‘Os trastos’ estaban calados, calmados e
concentrados (menos Pancho porque un morcego pasou diante da súa cara

e case morre do susto). Traballaban tanto que, de seguro, se pasaba a
furgoneta dos xeados nin se decatarían. Así ía todo, ata que escoitaron unha

voz que viña da profundidade do bosque. Era unha voz aguda e moi forte.

Os/as nenos/as asustáronse, Carmen comezou a correr, Pancho quedou

 
Contos de Samaín

TRAUMA ETERNO

petrificado e Xulia e Xurxo, como unha era curiosa e outro explorador,

adentráronse no bosque. Ao lonxe viron unha luz e no medio unha cadeira

meneándose. Seguíase escoitando esa voz. Cando se fixaron ben, viron unha

silueta que parecía humana, pero ao irse arrimando decatáronse de que era

un moneco feito de cabazas. 

Nese instante, tocáronlle a man a Xulia. Ela asustouse dunha maneira, que

se chegas a dicir que foi Pancho o que gritou, todos/as o crerían. Pero só foi

un susto porque a culpable deste acontecemento fora Carmen. Xulia e Xurxo

soltaron un suspiro de alivio, o cal non durou moito cando viron os ollos de

Carmen. 

Eses ollos non eran normais nela. Estaban secos, vermellos e se lle notaba o
medo que tiña, como se observase algo traumático. Miña nai nunca deixará

de lembrar as palabras de Carmen:

- Pa- Pan- ¡Pancho! ¡Sangue! ¡SANGUE!

Tampouco as do moneco de cabazas:

- Non deixedes NUNCA á alguén só ou eu aparecerei de novo nas vosas

vidas e, crédeme, non vos aledaredes.

Despois diso, o moneco desapareceu como se non pasara ren. ‘Os trastos’

correron polos arredores para buscar a Pancho, porque non atoparon o seu

corpo no lugar que indicou Carmen, pero non houbo éxito. Destruídos,

camiñaron ata as súas casas, sen saber como explicarlle á nai de Pancho o

que pasara. A miña nai e a miña tía non quixeron dar máis detalles, pero o

que sei é que foi algo moi difícil para todos/as. Tamén sei que, na

actualidade, Xurxo, Xulia e Carmen non lograron superalo, e creo que

nunca o farán. Foi un TRAUMA ETERNO.




Irene García Piñeiro 6º

De Viaxe Polo Mundo Da Arte
De viaxe!

Este curso o tema proposto pola BBS foi: Na clase de Sexto viaxamos, coa nosa
máquina do tempo, por moitas épocas históricas, por exemplo, á Prehistoria
para traballar sobre O Casco de Leiro ou ao século XX para traballar sobre
Picasso e o Guernica. Como parte deste proxecto, fomos de excursión con
Quinto ao Centro Arqueolóxico do Barbanza en Neixón e, tamén, veu José María
Vicente Somoza, o bisavó de Carla Rial, que atopou o Casco de Leiro.
Por último, estamos traballando sobre artistas dos séculos XIX e XX: Seoane,
Frida Kahlo, Goya, Van Gogh, Gauguin, Xulia Minguillán, Maruxa Mallo,
Laxeiro, Monet ...

MULLERES QUE COÑECER 

O día 8 de marzo, foi o Día da Muller. Ao longo mes de marzo
a clase de Sexto fixo un proxecto sobre mulleres que
destacaron ou destacan en diferentes eidos. Con toda a
información recollida na investigación fixemos un Padlet, que é
un tipo de mural dixital. Aprendemos moito sobre diferentes
mulleres, catorce en total: astronautas, activistas,
futbolistas, escritoras, deportistas, inventoras... Se queres
descubrilas entra no blog de Sexto.

Ao longo do mes de maio a clase de Sexto fomos á piscina de Rianxo
todos os venres, que en total foron catro. Esta actividade forma parte
das clases de Educación Física de sexto. Íamos en bus ata a piscina,
onde nadabamos en moitos estilos diferentes: crol, a canguro, a
bolboreta, facendo zig zag, etc. O que máis nos gustou foi nadar a
crol. Tamén fomos á sauna, ao baño de vapor, ao jacuzzi, máis á
piscina para nenos/as.
Os nosos sitios favoritos foron o baño de vapor e o jacuzzi.
Que ben o pasamos!!

A Piscina

Miña nai que noxo dás Pero que dis animal?

así tan pegañento Que se duche túa nai

 vaite dar unha boa ducha ti sorrindo todo o tempo


e quita o pegamento. es o único que o fai.

 

Vale xa, bastouche disto.

Somos todos moi amigos,

levámonos todos ben

para a festa, todo listo.

 Regueifas
Na nosa clase traballamos as regueifas, que son disputas en verso,
mentres facíamos os disfraces de Entroido. Estas son as que inventamos:

Somos a clase de sexto Teño un súper amigo

 sómosche ben emotivos. que está sempre abraiado,

Gústanos andar de festa, pasa todo o tempo así,

sómosche moi divertidos. está sempre asustado.

Ola!!

Está a chegar o noso último día no Brea. Nestes seis anos fixemos moitas

cousas. Aínda nos lembramos do primeiro día, que foi moi divertido.

Fixemos moitas amigas e amigos, participamos en moitas actividades,

aprendemos moito e pasámolo moi ben.

Unha das actividades que máis nos gustaron foron as excursións. A mellor

foi a da Coruña e, por suposto, a viaxe de Fin de Curso, estivemos tres

días xuntos!

Todos os profesores e profesoras que tivemos foron alucinantes.

Axudáronnos a aprender e a querer ir ao cole. Moitísimas grazas por

todos estes anos.

O peor de todo foi a pandemia. A Covid mandounos para a casa a

mediados de Terceiro. Perdemos un trimestre dese curso. Os seguintes

cursos tocounos usar a máscara e non foi ata finais de quinto que a

quitamos.

Por último queremos lembrarvos que todos e todas medramos. Vós, nalgún

momento, irédesvos deste colexio. Queremos dicirvos que desfrutedes

cada día aquí coma se fose o último.

A clase de 6º

Curso 2022/2023

Carta despedida do CEP Brea Segade

1º día de 6º

O noso último Entroido no Brea.



ARAÑO

ASADOS

ORIENTACIÓN

MONTE DE DORNA

TARAGOÑA

COLEXIO EDUCACIÓN PRIMARIA

XOSÉ MARÍA BREA SEGADE 

 
DEPARTAMENTO DE ORIENTACIÓN 

( 
cep.brea.segade@edu.xunta.gal 

Campo Maneiro Nº 43 E 15985 Taragoña (Rianxo)

D.O. 881 86 70 45 (Mércores, xoves e venres) 

CONTRATOS PROGRAMA-INCLÚE 2022-2023 

Mediante este programa este curso traballamos diferentes ámbitos relacionados entre sí como son


.EMOCIÓNA-T (Emocións e necesidades), CONVIVE-T (Resolución e xestión do conflito e respeto polas


diferenzas) e IGUÁLA-T (igualdade) 

LONDON

MANCHESTER

ENGLISH

OXFORD

LEEDS

Reencuentro
Sara

 3rd grade

2nd grade

ILLUSTRATION
 DAY 

-63-



ILLUSTRATION
 DAY 

4th grad
eie

INTERNATIONAL WOMEN´S DAY

PIONEERING WOMEN
char

lie &
 kati

e are

Biograp
hy


Bites

6th grade

PIONEERING WOMEN

Biograp
hy


Bites

6th grade

JJOO LONDRES 2012

EDUCACIÓN
FÍSICA

JJOO PARÍS 2024

JJOO PEKÍN 2008

JJOO RÍO 2016

O deporte no Brea
Segade

PAULA BADOSA

CAROLINA MARÍN



ALEXIA PUTELLAS



  JUANCHO HERNAN GÓMEZ 

HUGO GONZÁLEZ DE

OLIVEIRA

Une con
frechas

TENIS

BÁDMINTON

FÚTBOL


NATACIÓN

BALONCESTO

DEBÚXATE PRACTICANDO DEPORTE:

RELIXIÓN

XERUSALÉN

RANAKPUR

VATICANO

BELÉN

Actividades realizadas polo alumnado de Relixión:

Querido Tino,



Durante estes anos desfrutamos moito da túa compaña. Sempre
recordaremos as túas bromas e o teu traballo incrible. Tamén nos
acordaremos de como nos recibías tódalas mañás na entrada do

cole, para darnos os bos días e cun sorriso de orella a orella.



Botamos de menos os teus “fregonazos”, os sustos mundiais de
Samaín e, como non, as castañas do magosto e o caldo de gloria, que

estaban boísimos.



Quedábamos coa boca aberta por como sabías arranxar de todo,
dende unha bombilla ata unha nave espacial, todo o que se che poñía

enriba!



Só nos queda dicirche, grazas por aguantarnos todos estes anos.
Foches, es e serás o mellor conserxe do mundo!



Vamos, Tino, vamoooooos, tú puedeeees!

SINATURAS 
PARA O RECORDO

CEP XosÉ Mª Brea Segade

ies félix muriel


